
BÚSTAÐIR

landsstýriskvinnu í menta­
málum, men Jónleif Johan­
nesen, formaður javnaðar­
floskins á tingi, staðfesti á 

fundi í Hósvík, at í løtuni 
eru 800 lesandi á Fróðskap­
arsetrinum, men politiska 
málið er, at í 2025 skulu 1500 

lesandi vera á Setrinum.
- Og tað fer at krevja 

lestrarbústaðir, og tískil 
verður arbeitt við eini ætlan 

um at byggja upp ímóti 100 
lestraríbúðir tætt við Setrið, 
sigur Jónleif Johannesen.

Í longdini vil landsstýrið 
eisini hava Bústaðir at 
byggja ein búfelagsskap í 
Eysturoy, ella í Klaksvík til 
fólk við sálarsjúku. 

- Tørvur er longu nú 
á einum búfelagsskapi í 
norðurøkinum til fólk við 
sálarsjúku, og sum er hevur 
Almannaverkið ongi búpláss 
í økinum til hendan málbólk, 
sigur landsstýrið. 

Somuleiðis skal búfelags­
skapur til fólk við autismu 
byggjast í Tórshavn. 

- Tað eru 25 fólk í ald­
rinum 14 til 18 ár, sum fáa 

frítíðartilboð frá Almanna­
verkinum í Tórshavn. Somu­
leiðis ganga 16 næmingar í  
Hoydølum, sigur landsstýrið. 

Tey flestu av teimum 
hava tørv á einum bústaði, 
sum er meira vardur enn ein 
vanlig íbúð frá Bústøðum, er. 

Nógvar vardar íbúðir
Sum frálíður við landsstýrið 
harumframt hava Bústaðir 
at útvega ein búfelagsskap 
í Eysturoy, ella í Klaksvík, til 
fólk við menningartarni. 

- Í Eysturoy og Norð­
oyggjum er nógv nýtt bygt 
til fólk við menningartarni, 
men um nøkur á verður 
tørvur á fleiri bústøðum til 

hendan málbólkin.
Og at enda vil landsstýrið 

hava Bústaðir at hugsa um at 
útvega fólki við sálarsjúku í 
Vágum, hóskandi bústað, 
men tað liggur kanska nøkur 
á frammi í tíðini.

Tað er eisini tørvur á 
vardum bústøðum aðra­
staðni í landinum, men við 
tað, at tørvurin er so lítil í 
hvørjum einstakum staði, 
er grundarlag ikki fyri at 
byggja búfelagsskapir í hes­
um støðum. 

- Við tað, at Almanna­
verkið fær ræðisrættin yvir 
fimtuhvørja íbúð hjá Bú­
støðum, fær Almannaverkið 
møguleika at bjóða fólki við 
serligum tørvi egna íbúð 
runt um í landinum. 

Men samstundis staðfest­
ir landsstýrið, at Bústaðir 
skulu kortini ikki bara 
byggja vardar bústaðir og 
lestrarbústaðir, tí tað er 
eisini neyðugt at byggja 
ymisk sløg av leigubústaðir 
kring landið. 

SKULU BYGGJA NÓGV FLEIRI BÍLIGAR ÍBÚÐIR

FÁA NÚ MEIRI PENGAR AT  BYGGJA ÍBÚÐIR FYRI
ein mánað, ella so.

- Tað fer at útvega Bú­
støðum fígging til at byggja 
fleiri bústaðir, og tað er til­
trongt, tí enn er langt á mál, 
áðrenn vit hava ein nøktandi 
bústaðarmarknað í Føroyum.

Hon sigur, at ein fyrimun­
ur við at útskriva lánsbrøv, 
er, at so kann peningur frá 
uppsparingum av ymsum 
slagi, fáast at arbeiða í 
Føroyum, og vera við til at 
útvega føroyingum bíligan 
Bústað.

Í dag er tað ikki óvanligt, 
at føroyskur peningur verð­
ur settur í donsk lánsbrøv, 

har hann er við til at byggja 
danska bústaðarmarknaðin 
upp, og er við til at útvega 
dønum bíligari bústaðir.

- Hetta er ein gyltur møgu­
leiki at fáa pengarnar at 
menna føroyska samfelagið, 
heldur Kristina Háfoss. 

Tvíeggjað svørð
Samstundis ásannar Krist­
ina Háfoss, at tað er eitt 
tvíeggjað svørð at fara undir 
stórfingna bústaðarbygging 
nú.

Búskapurin er rættiliga 
heitur og tað trýstir prísin 
upp. Sostatt er vandi fyri, 

at tað verður væl dýrari at 
byggja bústaðir, enn tað er 
undir vanligum umstøðum.

Men í løtuni er stórt trot 
á bústøðum, og tað trýstir 
eisini prísin upp.

- Mugu vit hava fram­
haldandi fólkavøkstur, 
slepst ikki undan at vit út­
vega eitt fjøltáttað tilboð av 
bústøðum. Hinvegin er er 
búskapurin heitur og prís­
irnir eru á veg upp eftir, 
samstundis sum at tað er 
ringt at fáa handverkarar, so 
tað er ein javnvág, Bústaðir 
mugu finna, ásannar Krist­
ina Háfoss.

Fleiri av sambýl­
unum í so ringum 
standi at tey áttu at 
verði niðurløgd

Bústaðir fáa nú fígging, so at arbeiðið at byggja fleiri íbúðir, ikki má halda 
uppat. Tað er samstundis ein gyltur møguleiki at fáa pengarnar at arbeiða í 

Føroyum, og vera við til at menna føroyska samfelagið, heldur enn tað danska 
samfelagið, sigur Kristina Háfoss, landsstýriskvinna í fíggjarmálum

Landsstýrið hevur nú givið Bústøðum ein ynskilista við, 
hvørjum íbúðum, dentur skal leggjast á at byggja hesi næstu 
árini. Og har standa lesandi, fólk serligum avbjóðingum, 
støk og pensjónistar, frammaliga, søgdu Jónleif Johannesen, 
formaður fyri Javnaðarflokkin á Løgtingi, og Eyðgunn 
Samuelsen, landsstýriskvinna í almannamálum 


